
      Претседател и членови на Управен одбор на

----------------------------------------------------

МАКЕДОНСКО ЛЕКАРСКО ДРУШТВО

СКОПЈЕ

ПРЕДМЕТ: Иницијатива за 4Конгрес по превентивна медицина

                     на Македонија со меѓународно учество

Почитувани претседатели на Здруженијата по хигиена и медицина на трудот,

Почитуван ВД. Претседател на Здружението на епидемиолози

Почитувани колешки и колеги од управните одбори,

Како што Ви е познато, оваа година е година на одржување на 4-от Конгрес на превентивната медицина во Република Македонија со меѓународно учество. По тој повод, согласно меѓусебно утврдениот принцип на ротација на здруженијата во нивната водечка улога во организација на конгресите, од името на Специјалистичкото здружение на лекарите по социјална медицина, како здружение кое треба да ја има оваа година таа улога на конгресот, Ве информираме дека Здружението за социјална медицина искажува спремност за организација на конгресот и повикува наскоро да се одржи заеднички состанок на членовите од УО на здруженијата по 
социјална медицина, епидемиологија, хигиена и медицина на трудот за поконкретни договарања и натамошни активности. 

Изразуваме задоволство што Здружението по медицина на труд искажа спремност да ни се придружи на овој конгрес и да има активно учество во организацијата и спроведувањето на истиот. Очекуваме поддршка и од останатите две здруженија, Здружението по хигиена и Здружението по епидемиологија  што ке биде уште еден доказ за нашата решеност и понатаму да го претставуваме јавното здравство во Република Македонија заедно и организирано сите четири здруженија. Напоменуваме дека за организација на 1-от и 2-от конгрес водечка улога во организацијата имаше Здружението за епидемиологија, со претседател на Организацискиот одбор на тие два конгреси проф. д-р Блаже Николовски. За 3-от конгрес водечката улога ја имаше Здружението за хигиена, со претседател на Организацискиот одбор проф. д-р Драган Ѓоргев. Здружението за социјална медицина даде активна поддршка и учество во организацијата и одржувањето на сите три досегашни конгреси.

Во овој контекст, почитувањето на принципите за ротација, поддеднаква застапеност на сите четири здруженија, како и исполнување на критериумите на МЛД за оценка на активноста на секое здружение пооделно, во чии рамки спаѓа и организација и учество на конгреси и друг вид стручни манифестации, се предуслови за меѓусебно почитување,  правичност, доверба и квалитет. 

Топли и искрени колегијални поздрави,

До скора средба,

Управен одбор на

Специјалистичко здружение на лекарите  по          

                         социјална медицина при МЛД 

Копија: Здруженија по хигиена, епидемилогија и медицина на труд

              Македонско лекарско друштво

